
ᔭᓄᐊᕆ 19, 2024 
 
 
ᔪᐊᔾᔨ ᕼᐃᒃᔅ ᒪᓕᒐᓕᐅᖅᑎ   
ᐃᒃᓯᕙᐅᑕᖅ − ᑲᑎᒪᔨᑐᐃᓐᓇᕐᓄᑦ 
ᓄᓇᕗᒻᒥ ᒪᓕᒐᓕᐅᕐᕕᒃ 
926 Sivumugiaq Street 
Iqaluit, NU 
X0A 3H0 
 
 
 
ᐊᐃᖓᐃ ᔪᐊᔾᔨ ᕼᐃᒃᔅ, 
 
ᓇᓗᓇᐃᖅᓯᔪᒪᒐᒪ ᑐᑭᓯᒋᐊᕈᑎᒃᓴᒃᑲᓐᓂᕐᓂᓪᓗ ᐅᖃᐅᓯᖃᕐᓗᖓ ᐃᓚᖏᓐᓄᑦ ᑭᐅᔾᔪᑎᒋᓚᐅᖅᑕᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᒪᖃᑕᐅᑎᓪᓗᒋᑦ ᑲᑎᒪᔨᑐᐃᓐᓇᕐᓂᒃ ᐅᑐᐱᕆ 31−ᒥ, ᓄᕕᐱᕆ 1 ᐊᒻᒪ 2-ᒥ, 
2023. ᑕᑯᒋᐊᖁᔭᐅᕗᑎᑦ ᐊᑖᓂ ᑎᑎᕋᖅᓯᒪᔪᓂᒃ, ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᐊᕆᔭᖏᑕ ᒥᒃᓵᓄᑦ.  
 
ᐊᖅᑯᓵᕆᐊᖅ: ᐱᐊᓂᒃᑕᐅᕙᓪᓕᐊᓂᖓᑕ ᐅᓪᓗᖓ, ᑯᕕᖅᑕᖅᑕᐅᔪᑦ ᐃᒪᐅᓪᓗ ᐊᑭᖏᑦ, ᐊᒻᒪ 
ᐃᓕᓐᓂᐊᕈᑕᐅᓂᐊᖅᑐᑦ 
ᐊᖅᑯᓵᕆᐊᖅ ᐱᐊᓂᒃᑕᐅᕙᓪᓕᐊᓂᖓᑕ ᐅᓪᓗᖓ ᑎᓯᐱᕆ 2025−ᖑᕗᖅ. ᓄᓇᕗᑦ ᒐᕙᒪᒃᑯᑦ ᐅᑎᕐᕕᐅᔾᔪᑎᓂᒃ 
ᐱᑎᑕᐅᓚᐅᖅᑎᓪᓗᒋᑦ ᓄᓇᖁᑎᖓᑕ ᐊᑭᖓᓂ, ᐃᒪᐅᑉ ᐊᒻᒪ ᑭᓈᓗᖃᕐᕕᑦ ᐊᑭᖏᑦ ᓄᓇᕗᑦ ᒐᕙᒪᒃᑯᑦ 
ᐊᑭᓕᖅᓱᕆᐊᖃᖅᐸᖏᑦ. ᑖᒃᑯᐊ ᐊᑭᓕᖅᓱᕆᐊᓕᑦ ᐃᓚᓕᐅᔾᔭᐅᖃᑦᑕᖅᐳᑦ ᓴᓇᔭᐅᓂᐊᖅᑐᑦ 
ᓇᓚᐅᑦᑖᐅᔾᔪᑎᖏᓐᓄᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑐᓂᔭᐅᖃᑦᑕᖅᑐᓂᒃ.  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐅᖃᖃᑎᖃᖃᑦᑕᖅᓯᒪᔪᑦ ᐸᐃᕆᕝᕕᖕᓄᑦ ᓄᑕᕋᓄᓪᓗ 
ᐱᓕᕆᐊᖑᓂᐊᖅᑐᑦ ᐋᖅᑭᒃᓱᖅᑕᐅᑎᓪᓗᒋᑦ. ᒪᕐᕉᖕᓂᒃ ᐃᓚᒋᔭᐅᔫᖕᓂᒃ ᐱᕙᓪᓕᐊᑎᑦᑎᔨᓂᑦ ᓴᓇᓯᒪᓂᒃᓴᖓᓂ 
ᓯᕗᓕᖅᑎᒋᔭᐅᔪᓂᒃ ᓄᑕᖅᑲᓄᑦ ᐱᓕᕆᐊᖑᓂᐊᖅᑐᓂᒃ ᐃᓕᓐᓂᐊᕐᓂᓕᕆᔨᑦ ᐃᖅᑲᓇᐃᔭᖅᑎᒋᕙᖏᑦ: 
ᐃᓕᓐᓂᐊᕆᐅᖅᓴᔪᓕᕆᔨᑦ ᐊᐅᓚᑦᑎᔨᖓ ᐊᒻᒪᓗ ᐃᓕᓐᓂᐊᕆᐅᖅᓴᔪᓕᕆᔨᑦ ᐱᓕᕆᔨᖓ. 
 
ᕿᑭᖅᑕᕐᔪᐊᕐᒥ ᐋᓐᓂᐊᕐᕕᐅᑉ ᐃᓂᒋᓂᐊᖅᑕᖓ 
ᕿᑭᖅᑕᕐᔪᐊᕐᒥ ᐋᓐᓂᐊᕐᕕᒃᓴᐅᑉ ᐃᓂᒃᓴᖓ ᐊᒻᒪᓗ ᓄᑖᖅ ᑕᓪᓕᒪᑦ ᑲᑎᙵᔪᑦ ᐃᒡᓗᒃᓴᐃᑦ ᐃᓂᖃᕐᓂᐊᖅᐳᑦ 
ᓄᓇᖁᑎᖓᓂ 339, 340, 341, ᐊᒻᒪ 342 ᐱᖃᓯᐅᑎᓪᓗᒋᑦ ᐃᓚᖏᑦ ᓄᓇᓕᖕᓂ ᓄᓇᐃᑦ ᑖᒃᑯᐊ ᓄᓇᖁᑎᖏᑕ 
ᑐᓄᐊᓃᑦᑐᑦ.   
 
 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

Minister of Health 

Ministaat Aanniaqtailinirmut 

Ministre de la Santé 

ᓄᑖᖅ ᐃᓱᒪᓕᕆᔨᑦ ᐃᓂᒋᓂᐊᖅᑕᖓ ᑰᒑᕐᔪᖕᒥ 
ᐋᓐᓂᐊᖃᕐᓇᙱᑦᑐᓕᕆᔨᑦ ᐊᑭᑐᔫᑎᓄᑦ ᑐᒃᓯᕋᐅᑎᖃᙱᑦᑐᑦ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ ᐃᓂᒃᓴᖓᓂ 
ᑰᒑᕐᔪᖕᒥ. ᒫᓐᓇᐅᔪᖅ, ᑐᓴᐅᒪᑎᑦᑎᔨ ᑎᑎᕋᕐᕕᖃᖅᐳᖅ ᐃᓅᓯᖃᑦᑎᐊᖅᑐᓕᕆᕝᕕᖓᓂ 
ᐋᓐᓂᐊᖃᕐᓇᙱᑦᑐᓕᕆᔨᓪᓗ ᓄᑖᙳᕆᐊᖅᑎᑦᑎᕙᓪᓕᐊᓪᓗᑎᒃ ᐊᑐᖅᑐᐊᕈᑎᒥᓂᒃ. ᐃᓱᒪᓕᕆᔨᑦ 
ᐅᐃᕆᓯᒪᔪᓕᕆᔨᓪᓗ ᐃᖢᐊᖅᓴᐃᔨᖓ ᓄᓇᓖᑦ ᐋᓐᓂᐊᕐᕕᖓᓂ ᐃᓂᖃᖅᐳᖅ. 
 
ᐃᒡᓗᖁᑎᒋᔭᐅᖔᕈᓐᓇᖅᑐᑦ ᐊᒻᒪ ᑲᒪᒋᔭᐅᔪᓄᑦ ᐃᑲᔫᑎᒃᓴᑦ  
ᐃᓚᒋᔭᐅᓪᓗᓂ ᑲᑐᔾᔨᓗᑕ ᐱᓕᕆᐊᒃᓴᖓᓂ, ᐋᓐᓂᐊᖃᕐᓇᙱᑦᑐᓕᕆᔨᑦ ᐱᓕᕆᒃᑲᓐᓂᕈᒪᔪᑦ 
ᓄᑕᐅᔪᓐᓃᖅᐸᓪᓕᐊᑎᓪᓗᒍ ᐃᓂᖓ ᑲᒪᒋᔭᐅᖏᓐᓇᖅᑐᒃᑯᕕᖕᒥᓪᓗ. ᐋᓐᓂᐊᖃᕐᓇᙱᑦᑐᓕᕆᔨᑦ ᑐᓴᐅᒪᔪᑦ 
ᑕᒪᑐᒥᖓ ᐃᓱᒪᒋᔭᖃᑦᑎᐊᕐᓂᖏᓐᓂᒃ ᒪᓕᒐᓕᐅᖅᑎᓂᙶᖅᑐᓂᑦ, ᐃᓐᓇᒃᑯᕕᒃᓴᒃᑲᓐᓂᕐᓂᓪᓗ 
ᑕᑯᒃᑲᓐᓂᕈᒪᓂᖏᓐᓂᒃ ᐃᖏᕐᕋᑎᑕᐅᓕᕋᔭᖅᑐᓂᑦ ᓄᓇᓕᖕᓂ ᐅᓄᕐᓂᖅᓴᓂᒃ.  ᐋᓐᓂᐊᖃᕐᓇᙱᑦᑐᓕᕆᔨᑦ 
ᐊᓯᖔᖏᓐᓂᒃ ᑕᑯᓇᒃᑲᓐᓂᕈᒪᓪᓚᕆᒃᑐᑦ ᐱᓕᕆᕝᕕᖕᒥ ᐋᖅᑭᐅᒪᕙᒃᑐᑦ ᐅᖓᑖᓄᑦ ᑲᒪᒋᔭᐅᖏᓐᓇᖅᑐᒃᑯᕖᑦ 
ᓄᓇᕗᒻᒥᐅᓄᑦ ᐃᑲᔫᑕᐅᔪᓐᓇᕋᔭᖅᑐᒥᒃ.  
 
ᐊᔾᔨᒌᙱᑦᑐᑦ ᐋᖅᑭᐅᒪᓂᕆᕙᒃᑕᖏᑦ ᑕᑯᓇᒃᖢᒋᑦ ᑲᒪᒋᔭᐅᖏᓐᓇᖅᑐᒃᑯᕕᖕᓂ ᐊᑐᖅᑕᐅᔪᓐᓇᕋᔭᖅᑐᑦ 
ᓄᓇᕗᒻᒥ, ᐋᓐᓂᐊᖃᕐᓇᙱᑦᑐᓕᕆᔨᑦ ᐋᖅᑭᐅᒪᓂᕆᓇᔭᖅᑕᖏᓐᓂᒃ ᖃᐅᔨᓴᖅᑕᐅᑎᑦᑎᑦᑎᐊᕋᔭᖅᐳᑦ 
ᐃᓱᒪᒃᓴᖅᓯᐅᕈᑎᖃᑦᑎᐊᕐᓗᑎᒡᓗ. ᑖᓐᓇ ᐱᓕᕆᐊᖑᔪᖅ ᑲᑎᙵᔪᖅ ᖃᓄᖅᑑᕈᑎᒃᓴᑦ ᐸᕐᓇᐅᑎᓪᓗᐊᑕᖓᓄᑦ 
ᒫᓐᓇ ᐋᖅᑭᒃᓱᖅᑕᐅᕙᓪᓕᐊᔪᖅ. ᐅᔾᔨᕆᔭᐅᑦᑎᐊᕆᐊᖃᖅᐳᖅ ᐊᔾᔨᒌᙱᑦᑐᓂᒃ ᐃᑲᔪᖅᑐᐃᔾᔪᑎᓂᒃ 
ᐱᔭᕆᐊᖃᕐᒪᑕ ᐃᓐᓇᐃᑦ ᓄᓇᕗᒻᒥᐅᑦ ᐃᓐᓇᙳᖅᐸᓪᓕᐊᑎᓪᓗᒋᑦ, ᓲᕐᓗ ᐊᖏᕐᕋᒥᓂ ᑲᒪᒋᔭᐅᕙᒃᑐᑦ 
ᐱᔨᑦᑎᕋᐅᑎᖏᑦ, ᓄᒃᑕᕈᑎᓄᑦ ᐃᑲᔪᖅᑐᐃᓲᑦ, ᐊᒻᒪ ᐊᖏᕐᕋᖃᑦᑎᐊᖅᑎᑕᐅᓗᑎᒃ, ᐅᑯᓂᖓᓗ 
ᐊᖏᕐᕋᕆᔭᐅᓚᐅᑲᖃᑦᑕᕐᓂᐊᖅᑐᓂᒃ.  
 
ᑐᐊᕕᕐᓇᖅᑐᓕᕆᔨᑦ ᐊᑐᖅᑕᐅᖃᑦᑕᖅᑐᑦ  
ᐊᐃᕐᕆᓕ ᐊᒻᒪ ᓯᑎᐱᕆ 2023 ᐊᑯᓐᓂᖓᓂ, 314 ᑲᒪᒋᔭᐅᓂᖅᓴᐅᔭᕆᐊᓕᑦ ᐊᒻᒪ 30 ᑲᒪᒋᔭᐅᓪᓗᐊᑕᕆᐊᓕᑦ 
ᑐᐊᕕᕐᓇᖅᑐᓕᕆᔨᑦ ᓇᓂᑐᐃᓐᓇᖅ ᓄᓇᕗᒻᒥ ᐱᓕᕆᖃᑦᑕᓚᐅᖅᐳᑦ. ᐅᓪᓗᓕᒫᖃᑦᑕᖅᑐᑦ ᓇᓕᒧᖓᓂ 
344−ᓄᑦ ᑐᐊᕕᕐᓇᖅᑐᓕᕆᔨᓄᑦ 66−ᖑᕗᑦ ᐃᖅᑲᓇᐃᔭᖅᑎᐅᒋᐊᓖᑦ. ᐊᑕᐅᓯᖅ ᓄᓇᓕᒃ, ᐃᒡᓗᓕᒑᕐᔪᒃ, 
ᑐᐊᕕᕐᓇᖅᑐᓕᕆᔨᓂᑦ ᐱᔨᑦᑎᕋᖅᑎᖃᕆᐊᖃᓚᐅᙱᑦᑐᑦ.  
 
ᓯᕗᓪᓕᖅᐹᒥ ᑳᑦᑐᓛᖓ ᐊᑎᓕᐅᖅᑕᐅᓚᐅᖅᑎᓪᓗᒍ, ᑐᐊᕕᕐᓇᖅᑐᓕᕆᔨᑦ ᐊᑐᖅᑕᐅᖃᑦᑕᖅᓯᒪᕗᑦ 
ᐱᔨᑦᑎᕋᐅᑎᖏᓐᓂᒃ ᑲᔪᓯᑎᑦᑎᑦᑎᐊᖁᓪᓗᒋᑦ ᑕᒪᐃᓐᓂᒃ ᐋᓐᓂᐊᕐᕕᖕᓂ.  ᐊᔾᔨᒌᙱᑦᑐᓂᒃ ᐱᔾᔪᑎᖃᖃᑦᑕᖅᐳᑦ 
ᒪᑐᔭᐅᖃᑦᑕᖅᑐᑦ, ᑕᐃᒪᐃᒻᒪᑦ ᓇᓗᓇᖅᐳᖅ ᐋᖅᑭᒃᓯᔭᕆᐊᒃᓴᖅ ᑐᐊᕕᕐᓇᖅᑐᓕᕆᔨᑦ ᖃᖓ 
ᐊᑐᖅᑕᐅᓕᖃᑦᑕᕐᒪᖔᑕ ᒪᑐᔭᐅᑎᑦᑕᐃᓕᒪᓗᒍ.  ᑭᓯᐊᓂ, 2022−ᒥ ᑐᑭᓯᒋᐊᕈᑕᐅᓚᐅᖅᑐᑦ ᑕᑯᑎᑦᑎᕗᑦ 
1219 ᒪᑐᔭᐅᓯᒪᔪᑦ ᐅᓪᓗᐃᑦ ᓂᕆᐅᒋᔭᐅᓚᐅᖅᐳᑦ ᔫᓂᐅᑉ ᐊᒻᒪ ᐅᑐᐱᕆ 1 ᐊᑯᓐᓂᖓᓂ ᖁᓕᓪᓗ ᐊᕐᕕᓂᓖᑦ 
ᓄᓇᓕᖕᓂ. ᒪᑐᔭᐅᓪᓚᑦᑖᓚᐅᖅᑐᑦ ᐅᓄᕈᓐᓃᕆᐊᓚᐅᖅᐳᑦ 46−ᓄᑦ ᐅᓪᓗᓄᑦ ᐱᖓᓱᓂᑦ ᓄᓇᓕᖕᓂ, 
1183−ᖑᓪᓗᑎᒃ ᒪᑐᔭᐅᓇᔭᓚᐅᖅᑐᑦ ᐅᓪᓗᐃᑦ ᖁᓕᓪᓗ ᐱᖓᓱᓂᑦ ᓄᓇᓕᖕᓂ ᒪᑐᔭᐅᙱᖦᖢᑎᒃ.  
 
ᐋᓐᓂᐊᖃᕐᓇᙱᑦᑐᓕᕆᔨᑦ ᓱᓕ ᐃᓇᖏᖅᑎᒃᓴᓂᒃ ᐃᖢᐊᖅᓴᐃᔨᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᔪᑦ ᓄᓇᓕᖕᓂ 
ᑐᐊᕕᕐᓇᖅᑐᓕᕆᔨᓂᓪᓗ ᐱᔨᑦᑎᕋᖅᑎᑦᑎᕙᒃᖢᑎᒃ, ᑐᐊᕕᕐᓇᖅᑐᓕᕆᔨᑦ ᐱᔨᑦᑎᕋᖅᑎᖏᑦ 
ᐊᑐᐃᓐᓇᐅᖃᑦᑕᑯᓪᓗᒋᑦ ᓄᓇᓕᖕᓂ ᑐᐊᕕᕐᓇᖅᑐᓕᕆᔨᓂᒃ ᐱᔨᑦᑎᕋᖅᑎᖃᕆᐊᖃᖅᐸᑕ ᐅᕝᕙᓘᓐᓃᑦ 
ᒪᑐᓯᔭᕆᐊᖃᕐᓂᖅᐸᑕ. ᓄᓇᓖᑦ ᐅᓄᕐᓂᖅᓴᓂᒃ ᐊᑐᕆᐊᓖᑦ ᖃᓄᐃᑉᐸᓪᓕᐊᓂᖏᑦ ᐊᑕᖏᕐᓗᒋᑦ, ᐃᑲᕐᕋᓂᒃ 
ᐅᓄᕐᓂᖅᓴᓂᒃ ᐃᖅᑲᓇᐃᔭᕐᓇᐅᙱᑦᑐᒃᑯᑦ ᐱᔭᐅᔭᕆᐊᓖᑦ, ᑐᐊᕕᕐᓇᖅᑐᓄᓪᓗ ᐃᑲᔫᑎᑖᒐᔪᖕᓂᖅᓴᐅᔪᑦ 

